Kopja Informali ta' Sentenza

QORTI TAL-MAGISTRATI
(GHAWDEX) GURISDIZZJONI SUPERJURI

MAGISTRAT DR.
PAUL COPPINI

Seduta tal-25 ta' Frar, 2011

Citazzjoni Numru. 46/2004

Sunteg Investments Limited
VS
Charles Cordina
[I-Qorti,

Rat i¢-Citazzjoni li permezz taghha s-socjeta’ attrici, wara li
ppremettiet illi:

llli s-socjeta’ attri¢i hija sid il-fond 59, fi Trig Xuxa, Kercem,
Ghawdex ;

llli s-socjeta’ attrici ghandha dan il-fond ghal bejgh u di
fatti ghamlet konvenju mal-konvenut sabiex dan ta’ |-
ahhar jixtri I-fond in kwistjoni . llli I-konvenju sar fl-ewwel
ta’ Dicembru 2003 fl-atti tan-Nutar Paul George Pisani ;

llli I-konvenju imsemmi kellu validita’ ta’ erba’ xhur u
ghalhekk kellu jiskadi fil-31 ta’ Marzu 2004. llli gabel ma
skada dan il-konvenju s-soc¢jeta’ attrici ghamlet ittra
ufficéjali sabiex testendi I-validita’ tal-konvenju ;

[lli llum I-konvenju hawn imsemmi skada. Illi fil-frattemp tul
id-durata tal-konvenju, s-socjeta’ attrici tilfet diversi
opportunitajiet ta’ bejgh tal-fond imsemmi u dana peress li
hija kienet obbligat ruhha li tbiegh il-fond in kwistjoni lill-
konvenut li baga’ inadempjenti u qatt ma resaq ghall-att
finali ta’ bejgh;

llli s-soc¢jeta’ attrici ghalhekk sofriet danni konsiderevoli,
rispettanti, it-telf ta’ bejgh tal-proprjeta’ 59, fi Triq Xuxa
Kercem minhabba I|-agir tal-konvenut.

Talbet lill-konvenut jghid ghaliex m’ghandhiex din il-Qorti:

1. Tiddikjara illi s-socjeta’ attri¢i sofriet danni
minhabba fl-agir tal-konvenut meta dana zamm lis-
soc¢jeta’ attrici milli tbiegh il-fond 59 fi Trig Xuxa Kercem,
Ghawdex minhabba I-konvenju tal-1 ta’ Di¢embru 2003,
liema konvenju skada minghajr ma I-konvenut, ma resaq
ghal att finali ta’ bejgh u b’hekk is-socjeta’ attrici tilfet
diversi opportunitajiet ta’ bejgh lil terzi tal-fond imsemmi.

2. Tillikwida d-danni hekk sofferti mis-socjeta’
attrici, hekk hemm bzonn bl-opera ta’ periti nominandi ;

3. Tordna u tikkundanna lill-konvenut sabiex
ihallas lis-socjeta’ attrici d-danni hekk likwidati.

Bl-ispejjez u b’hekk il-konvenut jibga’ minn issa ngunt
ghas-subizzjoni.

Rat id-dikjarazzjoni tal-fatti tas-soc¢jeta" attrici kkonfermata
bil-gurament ta’ Saviour Chetcuti.

Rat in-nota ta’ I-e¢¢ezzjonijiet tal-konvenut li e¢cepixxa illi:

1. i d-domandi attrici huma kkontestati bhala
nfondati fid-dritt u fil-fatt.

2. llli kif ged jigi ammess mill-istess socjeta’
attri¢i, fil-mument tal-prezentata tac¢-c¢itazzjoni, il-konvenju
kien gia’ skada. Dan il-konvenju ma kienx ghadu
vinkolanti u ghaldagstant, kif johrod b’mod ¢ar mill-artikolu
1357 tal-Kodiéi Civili, -ingas hemm il-jedd ghad-danni.

3. [lli inoltre, minghajr predgudizzju ghall-
premess, kien hemm radunijiet validi li jigdustifikaw Ii I-
konvenut ma jersagx ghall-kuntratt ta’ bejgh definittiv,
fosthom l-ezistenza ta’ ipoteki specjali gravanti I-immobbili,
in-nuqqas ta’ titolu ¢ar u xoghlijiet strutturali maghmula
mhux skond il-ligi.

4, llli fi kwalunkwe kaz is-socjeta’ attrici ma
sofriet I-ebda danni konsegwenti ghall-fatti msemmija fi¢-
Citazzjoni.

Salvi ec¢cezzjonijiet ulterjuri fid-dritt u fil-fatt.
Bl-ispejjez .

Rat id-dikjarazzjoni tal-fatti ta’ I-istess konvenut mahlufa
minnu.

Rat il-verbal taghha tat-22 ta’ Ottubru 2010 fejn il-kawza
thalliet ghal-lum ghas-sentenza.

Rat in-nota ta’ I-Osservazzjonijiet tal-konvenut.
Ikkunsidrat:

llli permezz ta’ din il-kawza s-socjeta’ attri¢i ged ftfittex lill-
konvenut ghad-danni wara li dan nagas |i jersaq ghall-
kuntratt ta' xiri tal-fond numru 59, Trig Xuxa, Kercem,
Ghawdex, li huwa kien intrabat li jakkwista permezz ta'
konvenju ta' I-1 ta' Diéembru 2003." Il-konvenut
jikkontesta din it-talba ghal zewg ragunijiet, u ¢ioe' ghax (i)
is-soc¢jeta’ attrici halliet il-konvenju jiskadi minghajr ma
hadet il-passi mitluba mill-ligi, u (ii) kellu raguni valida

! Ara kopja esebita bhla Dok. S a fol. 101 - 102 tal-process .

ghaliex ma resagx ghal dan il-kuntratt, minhabba |-
ezistenza ta' ipoteki specjali gravanti I-proprieta’ in
vendita.

L-artikolu 1357 tal-Kodi¢i Civili li jirregola I-effetti ta’
konveniju jistipula illi:

(1) Il-weghda ta' bejgh ta' haga bi prezz
determinat jew bi prezz li ghandu jigi stabilit minn
persuna wahda jew izjed bhalma jinghad fl-artikoli ta'
gabel dan, ma titgiesx bejgh; izda, jekk tigi accettata,
iggib, f'dak li wieghed, I-obbligu li jaghmel il-bejgh,
jew jekk il-bejgh ma jkunx jista' izjed isir, 1-obbligu li
jhallas id-danni lill-accettanti.

(2) L-effett ta' din il-weghda jispicca meta
jaghlaq iz-zmien miftiehem bejn il-partijiet ghal hekk
jew, jekk ma jkun hemm ebda ftehim bhal dak, meta
jghaddu tliet xhur minn dak inhar li I-bejgh ikun jista'
jsir, kemme-il darba l|-a¢cettant ma jsejjahx lil dak li
wieghed, b'att Judizzjarju pprezentat gabel ma
jghaddi z-zmien applikabbli kif intgal qabel, sabiex
jaghmel il-bejgh, u kemm-il darba, fil-kaz li dak i
wieghed jonqos li jaghmel hekk, it-talba b'rikors
guramentat sabiex titwettaq il-weghda ma tigix
ipprezentata fi zmien tletin jum minn meta jaghlaq |-
imsemmi zmien."

Fil-kaz in ezami, skond ma gie miftiehem fil-konvenju in
kwistjoni, I-kuntratt relattiv kellu jsir fi zmien erba' xhur
mill-iffirmar ta' I-istess konvenju. Kif gia nghad il-konvenju
jgib id-data ta' I-ewwel (1) ta' Dicembru 2003 u allura kien
jiskadi fl-ahhar ta' Marzu 2004. Proprju f'dik il-gurnata
ntbaghtet ittra uffic¢jali mis-socjeta’ attrici fejn il-konvenut
gie nterpellat biex jersaq ghal dan il-kuntratt.> Ghal din |-
ittra |-konvenut wiegeb li kien dispost jersaq ghall-istess
kuntratt, kemm-il darba s-socjeta' attrici jirnexxilha tottjeni
I-helsien tal-proprjeta’ li kellha tinbiegh mill-ipoteki gravanti
l-istess proprijeta’. ® Irrrizulta li dik il-habta din il-proprjeta’

2 Ara kopja esebita bhala Dok. S 2 a fol. 119 .
® ara kopja esebita bhala Dok. S 3 a fol. 120 .

tassew kellha xi ipoteki specjali marbutin maghha. Dan
johrog mir-ricerki relattivi tas-socjeta’ attrici,” u mid-
depozizzjoni ta' Carmelo Cini u Raymond Bajada. II-
konvenut ghalhekk baga' jirrifjuta li jersaq ghall-kuntratt.
Is-socjeta’ attrici madankollu ma pproceditx bil-kawza biex
iI-Qorti tordna lill-konvenut jersaq ghall-kuntratt fi zmien
tletin jum mill-iskadenza tal-konvenju, Kif jistipula I-artikolu
hawn fuq Ccitat tal-ligi, imma ghazlet minflok li tfittex biss
ghad-danni bil-kawza prezenti li giet intavolata izjed minn
xahar wara li kien lahaq skada dan il-konvenju.

Imma, kif gie spjegat b'mod mill-aktar inekwivoku mill-grati
taghna f'Cirkostanzi simili: "...ll-konvenuti qed jitolbu Ii jigu
likwidati dawn id-danni u konsegwentement I-atturi jigu
kkundannati jhallsu d-danni hekk likwidati;

Hawnhekk l-artikolu rilevanti tal-Kodiéi Civili hu l-artikolu
1357. Dan l-artikolu bazikament jipprovdi li weghda ta'
bejgh jew ta' xiri ta' immobbli, jekk accettata, ggib I-
obbligu li jsir il-bejgh jew jekk il-bejgh ma jkunx jista' izjed
isir' iggib l-obbligu i jithallsu d-danni konsegwenzjali. L-
istess artikolu jkompli jipprovdi li |-effett tal-weghda
Jispicca meta jaghlaq iz-zmien miftiehem bejn il-partijiet.
Dana sakemm, pero' |-accettant tal-weghda ma jsejjahx
lill-parti |-ohra b'att gudizzjarju, prezentata qabel ma
Jjghaddi z-Zzmien tal-weghda, sabiex jaghmel il-bejgh u
sakemm jekk dan ta' I-ahhar jonqos li jaddivjeni ghall-att
definittiv ta' bejgh, ma ssirx talba f'dan is-sens b'Citazzjoni
fiz-zmien stipulat fl-istess artikolu.

Gie diversi drabi deciz Ii talba _ghad-danni _mhux
sostenibbli_jekk ma_tigix _segwita I-pro¢edura kollha Ii_hi
indkata _fl-imsemmi__artikolu 1357 u__Cioe' li _ssir
interpellazzjoni b'att uffi¢jali gabel ma jiskadi I-konvenju u
tigi prezentata citazzjoni fiz-zmien i trid il-ligi.> (Vide Qorti
ta' [-Appell - 22 ta' Frar 1990 - M. Brownrigg et vs Taddeo
sive Teddy Camilleri, Prim'Awla tal-Qorti Civili - 30 ta'
Novembru 1998 - Carmelo Silvio vs Loreta Casha).
Ghalhekk jekk il-konvenuti bhala parti fil-konvenju in
kwistjoni naqsu li jaghmlu ¢-¢itazzjoni fiz-zmien i trid il-ligi,

* ara kopja taghhom a fol. 103 — 118 .
® sottolinear ta' din il-Qorti .

ma jistghux jaghmlu talba bhal dik li ghamlu fil-kontro-
talba; Skond il-gurisprudenza jekk ma jsirux il-proceduri
kollha li trid il-ligi, cioe' I-att gudizzjarju u ¢-Citazzjoni, il-
konvenju jitlef |-effikacja tieghu u jiskadi u malli hekk
jiskadi, il-partijiet jergghu lura ghall-pozizzjoni taghhom kif
kienet qabel ma dgie iffirmat I-istess konvenju. Il-ligi
tikkontempla danni naxxenti minn konvenju biss meta |-
bejgh ma jkunx jista' jsir izjed. Hu ovvju li I-konvenuti ma
Jistghux jilmentaw li I-bejgh ma setax isir meta huma
naqsu li juzaw il-mezzi kollha Ii taghtihom il-ligi biex
jinfurzaw li jsir |-istess bejgh." °

Gialadarba ghalhekk fil-kaz taghna s-socjeta' attrici
nagset li ssewgi l-ittra uffic¢jali tat-30 ta' Marzu 2004 bil-
kawza opportuna biex titwettaq il-geghda |i saret mill-
konvenut fuq il-konvenju, u dan fiz-zmien koncess mil-ligi
fl-artikolu hawn fuq ¢itat, skond il-ligi u kif konfermat mill-
gurisprudenza tal-qrati taghna, il-konvenju ta' I-1 ta'
Dicembru 2003 tilef kull effett tieghu, u I|-partijiet regghu
gew ghall-istat li kienu fih gabel ma sar |-istess konvenju.
Konsewgenza ta' dan in-nuqqas taghha s-socjeta' attrici
ma setghetx imbaghad ffittex lill-konvenut ghad-danni. Il-
konvenju kien tilef kull effikacja tieghu u spi¢¢a gisu qatt
ma sar, u l-konvenut ma baga' marbut bl-ebda obbligu lejn
is-socjeta’ attrici. F'tali ¢irkostanzi lanqas ma huwa I-kaz li
jigi ndagat ulterjorment jekk il-konvenut kienx gustifikat
jew le li jibga' jirrifjuta li jersaq ghall-kuntratt finali.

Ghal dawn il-motivi, u billi s-socjeta' attrici ma tistax
tirnexxi fit-talbiet taghha, tiddecidi I-kawza billi tilga' t-tieni
eccezzjoni tal-konvenut, u tichad it-talbiet attrici bl-ispejjez
ghall-istess socjeta’ attrici.

< Sentenza Finali >

® Prim'Awla : 20.02.2004 : Silvan Said et. vs Alberto Bonello Ghio et .

